
COMISIÓN PARITARIA 

DO 

I CONVENIO COLECTIVO DA UNIVERSIDADE DE VIGO 

 
ASISTENTES 

 
UNIVERSIDADE DE VIGO 
 
Augusto Viso Alonso 
Xerente 
Fernández Viña, José M. 
Xefe do Servicio de RR. Humanos 
Rotea Villanueva, Antonio 
Xefe do Servicio de Persoal 
Hermida Paredes, Angeles 
Administradora de Centros. Campus 
Pontevedra 
 
REPRESENTANTES SINDICAIS 
 
Cándido Pérez Betanzos 
Luis Pérez Gómez 
CIG 
Luís José Olivares Requejo 
CC.OO. 
Arturo Casar Sarasola 
UGT 

 
Acta da Comisión Paritaria de vixilancia e 

interpretación do I Convenio colectivo para o persoal 
laboral da Universidade de Vigo, celebrada ás 10:00 
horas do día 7 de outubro de 2002, na sala de xuntas 
do Rectorado, coa asistencia das persoas que se citan 
ó marxe e de acordo ca seguinte 
 

ORDE DO DÍA 
 

1. Constitución da Comisión Paritaria de vixilancia 
e interpretación do I Convenio colectivo para o 
persoal laboral da Universidade de Vigo. 

2. Exame, e aprobación no seu caso, da proposta de 
Regulamento de réxime da Comisión paritaria 
acordada polo Comité Intercentros na súa sesión 
de 5 de setembro de 2002. 

3. Rogos e preguntas. 

 
 
1.- Constitución da Comisión Paritaria de vixilancia e interpretación do I Convenio 
colectivo para o persoal laboral da Universidade de Vigo. 
 
Constitúese a Comisión Paritaria de vixilancia e interpretación do I Convenio colectivo 
para o persoal laboral da Universidade de Vigo cos asistentes que se relaciona, elixindo 
como Presidente da mesma a D. Augusto Vigo Alonso, e como Secretario a D. Cándido 
Pérez Betanzos. 
 
2.- Exame, e aprobación no seu caso, da proposta de Regulamento de réxime da 
Comisión paritaria acordada polo Comité Intercentros na súa sesión de 5 de setembro 
de 2002. 
 
Logo do exame e debate da proposta de Regulamento de réxime da Comisión paritaria 
acordada polo Comité Intercentros, acórdanse as seguintes modificacións: 
 

Artigo 8, suprímese do segundo parágrafo “e a súa eficacia”, sendo a súa 
redacción definitiva: 
Levantarase actas das reunións ná que se recollerán a relación de asistentes, os 
asuntos tratados e os acordos acadados. De ser preciso para a posta en vigor 
dos acordos, poderase aprobar ó término da sesión. 
 
Disposición adicional primeira, engádese ó comezo “Denunciado o I Convenio, 
a Comisión...” sendo a súa redacción definitiva: 

Denunciado o I Convenio, a Comisión continuará desenvolvendo as súas 
competencias sobre a parte do convenio que siga vixente. 
 

Realizadas as modificacións acórdase o texto do Regulamento por asentimento 
(ANEXO I) 
 
3.- Rogos e preguntas. 
 
Intervén Cándido Pérez Betanzos para preguntar polos efectos do artigo 57-1b, “UNED 
financiamento e pola interpretación do artigo 41, Licencias retribuídas, no seu apartado 
c, “Para concorrer a exames...durante os días da súa celebración”. 
 
Respóndelle o Sr. Rotea Villanueva, que a respecto da primeira, tratarase na próxima 
reunión da Comisión. En relación coa segunda indica que existe xurisprudencia ó 
respecto, en concreto, unha sentencia da Sala Terceira do Tribunal Supremo na que se di 
que o permiso para concorrer a exames será polo tempo necesario. Da dita sentencia 
achegará copia ós membros da Comisión. 
 
E non habendo máis asuntos que tratar, levántase a sesión ás 11:30 horas, da que como 
Secretario dou fe co visto e prace do Sr. Presidente. 
 
 

    Vº e Prace 
O PRESIDENTE O SECRETARIO 
 
 
 
 
 
 
Augusto Viso Alonso Cándido Pérez Betanzos 

ANEXO I 
 

 

Regulamento da Comisión Paritaria de vixilancia e interpretación 

do 

I Convenio colectivo para o persoal laboral da Universidade de Vigo 
 

 
 
Artigo 1.- Ámbito de aplicación 
 
O presente regulamento ten como ámbito de aplicación a Comisión paritaria de 
vixilancia e control do I Convenio colectivo para o persoal laboral da Universidade 
de Vigo. 
 
Artigo 2.- Obxecto 
 
A Comisión paritaria ten por obxecto a vixilancia e interpretación do pactado no I 
Convenio colectivo para o persoal laboral da Universidade de Vigo, publicado no 
Diario Oficial de Galicia  nº 150, de 6 de agosto de 2002. 
 
Artigo 3.- Sede 
 
A sede da Comisión paritaria estará situada no Campus de Vigo, no edificio da xerencia 
da Universidade. 
 
Artigo 4.- Órganos 
 
Os órganos da Comisión paritaria son de carácter unipersoal e colexiados. 
 

Órganos unipersoais: Presidencia e Secretaría 
Órganos colexiados: Pleno e comisións 

 
A Presidencia corresponderalle ó Xerente da Universidade, ou a quen por delegación 
deste o substitúa. 
 
A Secretaría será exercida polo representante da parte social que esta determine. 
 
Artigo 5.- Composición 
 
A comisión estará composta por catro representantes do persoal laboral designados, 
garantindo a presencia de todas elas, polas centrais sindicais asinantes do presente 
convenio en proporción ós resultados obtidos nas últimas eleccións sindicais celebradas, 
e por outros catro representantes da Universidade de Vigo. 
De ser preciso, as partes poderán nomear asesores para o mellor cumprimento das súas 
obrigas. 

Artigo 6.- Competencias 
 
Son competencias da comisión: 
 

a) A interpretación da totalidade do articulado e cláusulas do convenio. 
b) Vixia-lo cumprimento do pactado. 
c) A conciliación previa naqueles conflictos de carácter colectivo que lle sexan 
sometidos á consideración por calquera das partes. 
 
d) Acordar, cando proceda, a modificación do convenio no referente á 
clasificación por grupos e categorías, nos aspectos de creación, modificación ou 
supresión 
de categorías profesionais así como a definición das súas funcións. A iniciativa 
poderá partir da xerencia, comité de empresa ou seccións sindicais. 
 
e) Aproba-lo seu regulamento de funcionamento interno. 
f) Calquera outro asunto que lle sexa encomendado no articulado do I Convenio. 

 
Artigo 7.- Convocatoria 
 
A comisión reunirase con carácter ordinario unha vez ó semestre e con carácter 
extraordinario trala petición da universidade ou de calquera central sindical con 
representación nela, en tal caso procurarase que a reunión teña lugar antes de que se 
cumpran 15 días desde a solicitude. 
 
As convocatorias realizaraas o Presidente por escrito, cunha antelación mínima de 
corenta e oito horas, facendo consta-la orde do día e achegando con ela a 
documentación de que se dispoña  para o tratamento dos distintos asuntos. 
 
Artigo 8.- Desenvolvemento das reunións 
 
A Comisión estará validamente constituída na primeira convocatoria coa asistencia da 
maioría absoluta dos membros de cada parte. En segunda convocatoria cando asistan a 
metade dos membros de cada unha das partes. 
 
Levantarase acta das reunións na que se recollerán a relación de asistentes, os asuntos 
tratados e os acordos acadados. De ser preciso para a posta en vigor dos acordos, 
poderase aprobar ó término da sesión. 
 
Artigo 9.- Acordos 
 
Os acordos da comisión paritaria requirirán o voto afirmativo dos dous tercios de cada 
unha das partes integrantes. Estes acordos, que vinculan ás partes nos mesmos termos 
con que o fai o I Convenio, serán recollidos en acta e incorporaranse como anexos ó 
convenio. 

DISPOSICIÓN ADICIONAL PRIMEIRA 
 
Denunciado o I Convenio, a Comisión continuará desenvolvendo as súas competencias 
sobre a parte do convenio que siga vixente. 
 
DISPOSICIÓN ADICIONAL SEGUNDA 
 
Para o non previsto neste Regulamento estarase ó disposto pola lexislación laboral de 
aplicación e pola Lei de réxime xurídico das administracións públicas e do 
procedemento administrativo común. 
 
DISPOSICIÓN FINAL 
 
O presente Regulamento entrará en vigor ó día seguinte da súa aprobación pola 
Comisión paritaria. 
 


